
O  do premio de ensaio 
Ramón Piñeiro decidíu, na súa 
convocatoria do ano 2007, distin-
guir o volume Paisaxe e nación. A 
creación discursiva do territorio 
de María López Sández (Lugo, 
1973) que vén agora de ser publi-
cado pola colección de ensaio da 
editorial Galaxia. A decisión 
aparece como especialmente acer-
tada pola pertinencia e elegancia 
literaria da obra, sobre todo se 
pensamos nun campo que aínda 
precisa de certo desenvolvemento 
como o do ensaio galego, que tan-
to se alimenta da urxencia da pro-
dución universitaria.
A idea rectora é a do estudo da 
descrición literaria da paisaxe 
como elemento de confi guración 
da identidade nacional galega. En 
momentos distintos da historia da 
literatura e desde lados aparente-
mente opostos da produción tex-
tual o escritor irlandés Oscar 
Wilde e o crítico francés Georges 
Poulet apuntan á noción estética 
de lugar como se a descrición dun 
espazo fose antes cá presenza dese 
espazo no mundo. Non se trata 
dunha negación do real, como se 
a paisaxe non fóra a existir sen a 
descrición literaria ou a represen-
tación artística. Pero Wilde ob-
servaba que a paisaxe londinense 
podía ser unha invención da pin-
tura impresionista. Poulet sinala-
ba cómo en Proust certas paisaxes 
existen nos cadros antes de que o 
protagonista as experimente na 
realidade... e entón é o texto o que 
devén real, a vida a que imita a 
arte. (A magnífi ca obra de Poulet, 
L’Espace proustien, é imposible 
hoxe de atopar en francés, menos 
en tradución, supera amplamente 
en trascendencia a interese doutras 
achegas idealistas ó problema da 

representación literaria do espazo, 
como a clásica La Poétique de 
l’espace de Gaston Bachelard.) 
Non poderiamos dicir que esta 
paisaxe non exista fóra do texto, 
pero si que o texto pode constituír 
un modelo de pensamento da 
paisaxe e do mundo, un modelo 
que nos sirve de condición indis-
pensable para aprehender a reali-
dade. Velaí o lugar como categoría 
literaria. O lugar é relacional en 
tanto que é un topos, un modelo-
unidade de expresión que se creará 
unha rede textual con dúas con-
secuencias: a) o lugar funciona 
como espello simbólico no que se 
mirará unha determinada colec-
tividade recoñecéndose como un 
todo orgánico; b) a construción 
retórica de tal lugar é un devir 
histórico, na medida en que a con-

stitución política do pensamento 
desa colectividade será paralela e 
partícipe dese modelo de pen-
samento do mundo, e dialéctico, 
na medida en que a evolución da 
historia literaria se traduce en 
modelos que pensan e cuestionan 
a posibilidade de tal constitución 
política. Paisaxe e nación priv-
ilexia esta dialéctica propoñendo 
tres momentos asociados á análise 
de tres momentos crucias da his-
toria da literatura galega: a afir-
mación dun imaxinario da paisaxe 
(dun imaxinario de lugar) en Can-
tares Gallegos de Rosalía de Cas-
tro, a consolidación deste mesmo 
imaxinario en Arredor de si de 
Ramón Otero Pedrayo e o cues-
tionamento no ciclo de Tagen Ata 
de Xosé Luís Méndez Ferrín.
Polo que esta obra afi rma en ter-

mos cognitivos sobre o estatuto do 
literario fronte ó real e sobre a im-
portancia da súa aprehensión e 
polo que ten de síntese sobre o 
pensamento contemporáneo arre-
dor da literatura e da localización, 
Paisaxe e nación está chamado a 
ser un dos futuros clásicos do en-
saio galego. O motor de pen-
samento que o fará ser moito máis 
ca unha análise puntual de certos 
textos da tradición é o que inicia 
un método de explicación do es-
pacial na literatura, do espacial 
como conditio sine qua non da 
literatura. Esta explicación éo no 
sentido que lle dá a crítica angló-
fona G. C. Spivak, no sentido de 
desvelamento dunha produtivi-
dade política do texto que deberá 
ser empregada para o noso 
proveito. 

Un ensaio atinado e elegante

A paisaxe é unha constante na construción nacional desde a literatura

María do Cebreiro

O escritor  irlandés Oscar Wilde e  o crítico francés George Poulet apuntan á noción estética do lugar como se a descrición dun espazo fose antes cá presenza 
dese espazo no mundo. UN TEXTO DE NOEL BLANCO MOURELLE.  FOTO: X. B. ARIAS

Q  lle sexa alleo: velaquí o prin-
cipal e máis ambicioso compromiso de 
María do Cebreiro co poema, como volve 
demostrar co libro de recente publicación 
de Non son de aquí (Xerais). “A poesía é o 
gran milagre do mundo!”, escoitoulle un 
día María a Pimentel, e entón a decidida 

exploradora do verso deu en peneirar pa-
labras, discursos, recordos e todo canto 
lle puidese ser descoñecido ao poema -in-
xente traballo malia tanta historia-. E ta-
mén procurou xeografías de seu: Santiago 
de Compostela, Lisboa, Sintra, Madrid, 
Granada, A Coruña, Biscaia, Amsterdam, 

Bangor... porque a única ilusión posible de 
dominar as palabras é ligalas a un espazo. 
Mais, que son os lugares senón alí onde 
situamos a memoria?
A casa poética de María do Cebreiro non 
ten paredes. Tirounas para ir na busca 
desesperada das palabras que foron súas 
algunha vez e que sabe perdidas. Pódese 
pasar sen chamar e estar ben a gusto cos 
poemas que só caben non seus libros. 
Pero ollo, a súa poesía non se pode confi -
nar, cómpre levala canda nós. É de vento. 
Non é de aquí. Lendo os seus versos esta-
mos condenados a ser libres.  

